
Yn ystod sesiwn cwestiynau llafar y Cynulliad ar 20 Mehefin, fe godoch fater
perchnogaeth twnnel y Rhondda a'i ddefnydd yn y dyfodol.

Dywedais ar y pryd bod defnydd y twnnel yn y dyfodol wedi bod yn rhan o'n sgyrsiau a
Phlaid Cymru ynghyich proses y Gyllideb. O ganlyniad i'r trafodaethau hyn, dyfarnwyd
grant o £10k i Gymdeithas Twnnel y Rhondda ym mis lonawr llynedd, er mwyn medru
cynnal arolwg tapio.

Ar gais y Gymdeithas hon, dargyfeiriwyd y cyllid hwn i agor mynediad newydd at y
twnnel er mwyn medru cyrraedd ato yn haws ac yn ddiogel i gynnal arolygon ac
unrhyw waith atgyweirio neu adeiladu yn y dyfodol. Roedd hyn yn ategu'r £90k o gyllid
a gafodd y Gymdeithas gan Gronfa Gymunedol Fferm Wynt Pen y Cymoedd ar gyfer
nifer o arolygon pellach o'r twnnel a'r cyffiniau.

Cynhaliwyd cyfarfod rhwng Ysgrifennydd y Cabinet dros yr Economi a Thrafnidiaeth ac
Arweinydd Cyngor Rhondda Cynon Taf ym mis Mai 2018 i drafod twnnel y Rhondda.
Mae'r Cyngor wedi cynnig gweithredu fel awdurdod lleol arweiniol a chydweithio gyda'r
awdurdodau cyfagos a Llywodraeth Cymru i benderfynu ar ymarferoldeb ailagor y
twnnel (gan ystyried canlyniadau'r arolygon), y buddsoddiad cyfalaf angenrheidiol a'r
costau rhedeg yn y tymor hir.

Yr Ysgrifennydd Gwladol dros Drafnidiaeth yw perchennog twnnel y Rhondda ar hyn o
bryd. Er mwyn ystyried perchnogaeth yn y dyfodol, mae angen gwybod yn iawn beth
yw'r costau a'r rhwymedigaethau cysylitiedig, a chadarnhau'r union gost i bwrs y wlad.

Rwy'n barod iawn i gyfarfod & chi i drafod y mater hwn ymhellach a chlywed mwy am y
posibiliadau ar gyfer y twnnel.

